
நமது சமூகத்தின் சகல தளங்களிலும் பரபரப்பும் திருப்பங்களும் 
புதிய நம்பிக்கைகளும் நிறைந்திருந்தவை இந்தப் பத்தாண்டுகள்.

அரசியல் அரங்கில் ஐம்பதுகள் காந்திய நம்பிக்கைகளின் மிச்சமாக 
இருந்தன. அறுபதுகள் திராவிட இயக்கத்தின் வடிவத்தில் புதிய 
நம்பிக்கையை சந்தித்தன. எழுபதுகளில�ோ இடதுசாரி சிந்தனைகக்கு 
இளைய தலைமுறையின் மனங்களில் இடம் கிடைத்தது. புதிய 
கனவுகள் உருவாயின. க�ொந்தளிப்பு மிகுந்த இந்தப் பத்தாண்டுகளில் 
பல பழைய நம்பிக்கைகள் உடைபட்டன. ஆனால் வெறும் 
சிதைவுக்காலமாக இல்லாமல் மாற்று வழிமுறைகளுக்கு சிறிய 
அளவிலேனும் வாய்ப்புக்களும் உருவான காலமாக இது இருந்தது.

தமிழ்நாட்டில் திராவிட முன்னேற்றக்கழக ஆட்சி ஏற்பட்டு 
மூன்றாண்டுகளாயிருந்தன. அண்ணா தன் ஆட்சித் திறமை 
எதையும் நிரூபிக்கும் கால அவகாசம் கூட இல்லாமல் ந�ோயுற்று 
இறந்தார். கலைஞர் கருணாநிதியின் தலைமையில் புதிய ஆட்சி 
ஏற்பட்டது. டெல்லியில் காங்கிரஸ் கட்சியின் சனாதனவாதிகளுடன் 
விர�ோதித்துக்கொண்ட பிரதமர் இந்திராகாந்தி கட்சியை ‘மனசாட்சி’யின் 
பெயரால் உடைத்தார். ச�ோஷலிஸமே லட்சியம் என்ற க�ோஷம் 
கவர்ச்சியாக கைக்கொடுத்தது. மதம் அல்ல - ம�ொழியே தேசிய 
இன அடையாளத்தின் முதன்மையான அம்சம் என்பதை வங்கதேச 
விடுதலைப் ப�ோராட்டம் காட்டியது. அதில் இந்தியாவையும் 
ஈடுபடுத்தியது. இந்திராவின் அரசியல் செல்வாக்கை பல மடங்கு 
அதிகரித்தது.

இன்னொரு பக்கம் பாராளுமன்ற ஜனநாயகத்துக்கு வெளியேதான் 
அரசியல் மாற்றுவழி இருக்கமுடியும் என்ற கருத்தின் அடிப்படையிலான 
நக்ஸல்பாரி ஆயுதப் ப�ோராட்டம் வளர்ந்ததும் இதே எழுபதுகளில்தான். 

70 களில்

பாராளுமன்ற ஜனநாயக அமைப்புக்கு உள்ளே இயங்கிய இடதுசாரிக் 
கட்சிகளின் த�ொழிற்சங்க இயக்கம் ஐம்பதுகளிலும் அறுபதுகளிலும் 
ஏற்பட்ட தேக்கத்தை உடைத்துக்கொண்டு வலுவடைந்ததும் 
எழுபதுகளில் தான்.

எழுபதுகளின் இரண்டாவது பாதி இந்திய சமூகத்தில் 
இன்னொரு அத்தியாயத்தைத் த�ொடங்கி வைத்தது . 
இந்திராகாந்தியின் அதிகாரக்குவிப்பு ஒருபக்கம், தி.மு.கழகத்தை 
எம்.ஜி.ஆரைக் க�ொண்டு உடைத்தது. இன்னொரு பக்கம் 
நெருக்கடிநிலையையும் செயற்படுத்தியது. சுற்றி என்ன நடந்தாலும் 
நமது அன்றாட வாழ்க்கை மட்டும் பாதிப்புக்குள்ளாகாது என்ற 
மெத்தனக் கனவில் வாழ்ந்து க�ொண்டிருந்த நடுத்தர வகுப்பை 
யதார்த்தத்துக்கு உலுக்கிக் க�ொண்டுவந்தது இந்த நெருக்கடி  
நிலைதான்.

கலைஞர் கருணாநிதி, இந்திராகாந்தி ஆகிய இரண்டுபேரின் 
ஆட்சிக்கும் எதிராகக் காமராஜர் ஓயாது செய்த பிரச்சாரத்தின் ஒரு 
பகுதி பயனை எம்.ஜி.ஆர் தட்டிக்கொண்டு ப�ோனார். இந்திராவின் 
நெருக்கடி நிலைக்குப் பிறகு வந்த தேர்தல் காங்கிரஸ் பழமைவாதிகள், 
வலதுசாரி தீவிரவாதிகள், மிதவாதிகள், இவற்றுக்கு த�ொடர்பற்ற 
ச�ோஷலிஸ்ட்டுகள் என்று வின�ோதக் கலவையாக இருந்த ஜனதாவை 
ஆட்சியில் அமர்த்தியது.

எழுபதுகளின் இறுதி வருடங்கள் அரசியல் அரங்கில் முளைத்த 
புதிய நம்பிக்கைகளையெல்லாம் சிதைக்கத் த�ொடங்கி எண்பதுகளின் 
அழிவுப் ப�ோக்குக்கு முன்னோடியாக அமைந்தன. உட்கட்சித் 
தகராறுகளால் ஜனதா ஆட்சிகவிழ்ந்தது. ஜனநாயக அமைப்புக்களின் 
சுதந்திரத்தை ஓரளவேனும் உறுதி செய்த நிலைமைக்கும் முடிவு 
வந்தது.

எம்.ஜி.ஆரும் இந்திரா காந்தியும் 1980-ல் மறுபடியும் பலம்பெற்று 
ஆட்சிக்கு வந்தார்கள். இந்திய அரசியலின் ம�ோசமான இருண்ட 
காலங்களில் ஒன்றாக அடுத்த பத்தாண்டுகளைக் குறிக்கலாம். 
இடதுசாரி த�ொழிற்சங்க இயக்கம் தேக்க நிலையை அடைந்தது. 
நக்ஸசல்பாரிகள் பரவலான அதே அளவுக்கு கடுமையாக 
வேட்டையாடப்பட்டார்கள். இந்திய அரசியலில் வன்முறை 
துணை அம்சமாக இருந்த நிலையிலிருந்து பிரதான அம்சமாக 
மாறத்தொடங்கியது.

எழுபதுகளின் அரசியலில் தெரியும் இந்தக் க�ொந்தளிப்பான 
மாற்றங்கள் பிற துறைகளிலும் காணக் கிடைப்பவைதான்.

தமிழகத்தில் காங்கிரஸ் ஆட்சி முடிவடைந்து திராவிடக்கட்சி 
அதிகாரத்தைப் பிடித்த மூன்றாம் ஆண்டான 1970ல் நகைச்சுவை 
விமர்சகர் ச�ோ த�ொடங்கிய ‘துக்ளக்’ அடுத்த பத்தாண்டுகளுக்கு 
செல்வாக்குள்ள வலதுசாரிப் பத்திரிகையாக விளங்கியது. திராவிட 
எதிர்ப்பும் இடதுசாரி எதிர்ப்பும் ‘துக்ளக்’கில் த�ொடக்கம் முதல் 
மாறாத அம்சங்கள்.

இந்திராவின் நெருக்கடி நிலை கருத்து வெளிப்பாட்டு சாதனங்களை 
தீவிரமாக பாதித்தது. அவற்றின் வளர்ச்சிக்கு மறைமுக சாதகமாயிற்று, 
ஆங்கிலப் பத்திரிகைத் துறையில் உதயமான ‘சண்டே’ வார இதழ் 
புதிய இதழியலின் முன்னோடியாக விளங்கிற்று. எழுபதுகளின் 
பிற்பகுதியில் ‘துக்ளக்’கிலிருந்து விலகிய விசிட்டர் அனந்த் நடத்திய 
‘விசிட்டர்’ வார ஏடு தமிழில் சிறு அளவிலேனும் ‘சண்டே’ ப�ோல 
ஒரு சில விஷயங்களைப் முயற்சித்துப் பார்த்தது.

வெகுஜன ப�ொழுது ப�ோக்குப் பத்திரிகையுலகில் அதுவரை 
குமுதம், ஆனந்த விகடன், கல்கி என்ற மூன்று ஏடுகள் மட்டுமே 
நடுத்தர வகுப்பினர் மத்தியில் இருந்தன. 

அறுபதுகளின் கல்விப்பெருக்கம் புதிய வாசகர்களை நடுத்தர 
வகுப்பில் மட்டுமின்றி சாதரண மக்களிடமும் பெருமளவில் 
உருவாக்கியது. இந்த வாசகர்களின் தேவைகளை நிரப்ப ‘குங்குமம்’ 
‘இதயம் பேசுகிறது’ ப�ோன்ற நடுத்தர வகுப்பு இதழ்களும், ‘ராணிமுத்து’ 
ப�ோன்ற சாதரண மக்களுக்கான ஏடுகளும் பல்கிப் பெருகின.

எழுபதுகளைப் ப�ொதுவாக மாற்று கலாச்சார முயற்சிகளின் 
ப�ொற்காலம் என்றே குறிப்பிடவேண்டும். சமுகம் பற்றிய புரிதல் 
த�ொடங்கி மாற்று பண்பாட்டு வழிமுறைகள் வரை அனைத்திலும் 
மாறுபட்ட கருத்துக்கள் உடையனவானப�ோதும் ஏராளமான சிறு 
பத்திரிகைகள் தெம்புடன் வெளியான காலம் இது. ‘கணையாழி’, 
‘தீபம்’ ப�ோன்று ஏற்கனவே நிலைபெற்றுவிட்ட சிறு பத்திரிகைகள் 
ஒருபுறம்.  ‘கண்ணதாசன்’ ப�ோன்று மரபு சார்ந்த பத்திரிகைகளும் 
இருந்தன. புதிய பரிமாணங்களை தமிழுக்கு அறிமுகப்படுத்தி 
தீவிரமாக செயற்பட்ட ‘கசடதபற’ ‘பிரக்ஞை’ ‘பரிமாணம்’ ‘யாத்ரா’ 
‘இலக்கிய வெளிவட்டம்’ ‘க�ொல்லிப்பாவை’ ப�ோன்ற இதழ்களும் 
எழுபதுகளின் குழந்தைகள்தான்.

தமிழில் நவீன நாடக முயற்சிகள் தீவிரமடைந்து உத்வேகம் 
பெற்றதும் எழுபதுகளில்தான். நகர்புறப் பார்வையாளரின் ரசனையை 
பாரம்பரியத் தெருக்கூத்தின் உதவியுடன் பாதிக்க முனைந்த 
கூத்துப்பட்டறை, நடுத்தர வகுப்பின் மனசாட்சியைத் த�ொட்டு 
மாற்றுக் கலையுணர்வை வளர்க்க முற்பட்ட பரீக்ஷா, சாதாரண 
மக்களிடம் சமூகப் பிரச்சனைகளின் பரிமாணங்களைத் தெருவுக்குச் 
சென்று பகிர முற்பட்ட வீதி, மக்கள் மறுமலர்ச்சி மன்றம், கல்வி 
வளாகத்தில் இருந்த பண்பாட்டு தேக்கத்தை உடைத்து புதிய 
ஒளி பாய்ச்ச முற்பட்ட மதுரை நிஜநாடக இயக்கம் என்று பல 
குழுக்கள் எழுபதுகளின் பிற்பகுதியில் செயற்படத் த�ொடங்கின. 
இவற்றுக்கெல்லாம் உந்துசக்தியாக காந்தி கிராமத்தில் 1977ல் 
பேராசிரியர் சே.ராமானுஜம் நடத்திய பயிற்சி முகாமைக் குறிப்பிட 
வேண்டும். இப்படி மாற்று நாடக முயற்சிகள் த�ொடங்கிய காலத்தில் 
வணிகக் கலாச்சார நாடகங்கள் பற்றிய அதிருப்தி வெளிவர 
ஆரம்பித்திருந்தது.

திரைப்படங்களை எடுத்துக்கொண்டால் எழுபதுகளில்தான் 
தமிழ் சினிமாவை சுமார் பதினைந்து இருபது வருட காலமாக 
ஆக்கிரமித்திருந்த எம்.ஜி.ஆரும் சிவாஜியும் ஓய்ந்து ப�ோனார்கள். 
புதிய கதாசிரியர்கள், இயக்குனர்கள், தயாரிப்பாளர்கள் வர்த்தக 
சினிமாவில் அதிக எண்ணிக்கையில் வரும் வாய்ப்பு ஏற்பட்டது. 
இளையராஜாவின் பிரவேசமும் 1975ல் தான். ஜெயகாந்தன்-பீம்சிங் 
கூட்டு முயற்சியும் அதே வருடம்தான் நிகழ்ந்தது. மாற்றுப் பட 
முயற்சிகளான ஜெயபாரதியின் ‘குடிசை’யும் ஜான் ஆப்ரகாமின் 
‘அக்ரகாரத்தில் கழுதை’யும் இந்த கட்டத்தில்தான் நடந்தன.

எழுபதுகளுக்கு முன்னால் தமிழ்நாட்டில் திரைப்பட சங்க இயக்கம் 
இருக்கவில்லை. பிற இந்திய ம�ொழிகளிலும் உலக அளவிலும் 
உருவான தரமான திரைப்படங்களைத் தமிழக அறிவு ஜீவிகள் 
பார்ப்பதற்கான வாய்ப்புக்களே எழுபதுகளில்தான் பரவலாயிற்று. 
ஜிப்பாவும் ஜ�ோல்னா பையும் ஃபில்ம் ச�ொஸைட்டி சந்திப்புக்களும் 
இன்று ப�ொதுவாழ்வின் சகஜ அம்சங்காளாவதற்கான விதை 
ஊன்றப்பட்டது எழுபதுகளில்தான்.

எழுபதுகளின் இறுதியில்தான் வணிகக் கலாச்சாரம் மாற்றுக் 
கலாச்சாரத்தை முற்றாக ஒதுக்க முடியாத நிலையும் ஏற்பட்டது. 
சிலர் இங்கிருந்து அங்குப�ோய் ஜ�ோதியில் கலந்ததும் உண்டு. 
சாதரண மனிதனைத் தனக்கு தானே அந்நியமானவனாக 

ஆக்கிய வணிகப் ப�ோக்குகளுக்கு எதிராகத் த�ொடங்கிய மாற்றுக் 
காலாச்சார முயற்சிகளும் அவனுக்கு அந்நியப்பட்டு சுருங்குவதைத் 
தவிர்க்க விரும்பிய�ோரின் இடைநிலை முயற்சிகள் த�ொடங்கியதும் 
எழுபதுகளின் இறுதியில்தான்.

எழுபதில் கல்லூரியில் நுழைந்து எழுபத்தைந்து நெருக்கடிக்கு 
சற்று முன்பாக முழுநேரப் பத்திரிகையாளனாகி எண்பதில் 
நுழையும் வேளையில் மாற்று நாடக முயற்சிகளின் உத்வேகத்தில் 
மாற்றுப் பத்திரிகை முயற்சியிலும் ஈடுபடத் துணிந்த என் ப�ோன்ற 
பல இளைஞர்களின் சமூக, அரசியல், கலாச்சார பார்வையை 
நிர்ணயித்தவை மேற்சொன்ன நிகழ்ச்சிகள். அந்த காலகட்டத்தில் 
நான் எழுதிய பின்வரும் கட்டுரைகள் அந்தப் பின்னணியில் ப�ொருத்தி 
விளங்கிக்கொள்ள வேண்டியவையாகும்.



நேருவுக்குப் பின், அண்ணாவுக்குப் பின், கலைஞருக்குப் பின் யார் 
என்பது ப�ோன்ற சுவையான சரித்திரக் கேள்விகளில் முக்கியமானது 
எம்ஜிஆருக்குப் பின் யார்?

தன்னுடைய சினிமாக் கவர்ச்சியினால் அரசியலில் இடம் 
பிடித்துக்கொண்ட எம்ஜிஆர் ஆரம்பித்த கட்சி அவர் மறைந்தாலும் 
தானும் மறைந்துவிடும் என்பதுதான் எம்ஜிஆரின் விர�ோதிகளின் 
கருத்து. (உண்மையில் அ.இ.அ.தி.மு.க.வின் வளர்ச்சிக்குக் காரணம் 
இரண்டு தனி நபர்- எம்ஜிஆர், கலைஞர்.)

தனக்குப்பின் யார், தனக்குப்பின் தன் கட்சியின் நிலை என்ன என்று 
தம் எதிரிகள் எப்போதும் நினைத்துப் பார்த்து வருவதை எம்ஜிஆரும் 
நினைத்திருக்க வேண்டும் என்று த�ோன்றுகிறது. அதனால்தான் 
ஒரு ஆராய்ச்சி ந�ோக்குடன் தமிழ்நாட்டை விட்டு வெளிநாட்டுக்குப் 
ப�ோய்விட்டார்! சுமார் ஒன்றரை மாதகாலம் தமிழ்நாடு எம்.ஜி.ஆர். 
இல்லாத தமிழ்நாடாக இருக்கிறது.

எம்ஜிஆர் இல்லாத தமிழ்நாட்டில் எந்த பெரிய மாறுதலும் 
ஏற்பட்டதாகத் தெரியவில்லை. எல்லாம் வழக்கம் ப�ோலத்தான் 
நடந்துக�ொண்டிருக்கின்றன. வழக்கமாக நவம்பரில் வீசுகிற புயல்கூட 
நவம்பரில் தான் வீசிற்று.

ஆனால் எம்.ஜி.ஆர். ஸ்தூல வடிவில் இங்கே இல்லாத 
ப�ோதும், இங்குள்ள சிலரைப் பார்த்துக் க�ொண்டிருப்பதாகவே  
தெரிகிறது. 

முதலாமவர் கலைஞர். எம்.ஜி.ஆர். ஊருக்குப் புறப்படும் 
முன் சர்வகட்சித் தலைவர்களைச் சந்தித்தப்போது இவரையும் 
சந்தித்துவிட்டுத்தான் ப�ோனார். ஒரு மாதகாலமாக எம்.ஜி.ஆரைப் பற்றி 
அறிக்கைய�ோ அரசுக்கெதிராக ப�ோராட்டம�ோ நடத்தாமலிருப்பதென்பது 
கலைஞருக்கு சிரமமான காரியாமாகவே இருக்கிறது.

எம்.ஜி.ஆர் இல்லாத தமிழ்நாடு

அவரும் ப�ொறுத்துப் பார்த்தார். முடியவில்லை. புயல் வரவும் 
நல்ல தருணம் கிட்டியதென்று அறிக்கைவிட ஆரம்பித்துவிட்டார். 
குடிசை முழுவதும் இங்கே குளு குளு, அமெரிக்கா எதற்கு என்று 
எம்.ஜி.ஆ.ரைக் கேட்டிருக்கிறார். மக்கள் துயர் துடைக்க, எம்.ஜி.ஆர். 
உடனே தனது வெளிநாட்டுப் பயணத்தை ரத்து செய்துவிட்டு வர 
வேண்டும் என்று கலைஞர் க�ோரியிருக்கிறார். அவருக்கு ஆதரவாக 
ஓ.வி அழகேசன் (தமிழகத்திலிருப்பதாகக் கூறப்படும் காங்கிரஸ் 
தலைவர்) அறிக்கை விடுத்திருக்கிறார்.

கலைஞர் ஆதரவு பத்திரிகைகளில் முரச�ொலியும், அலைஓசையும் 
எம்.ஜி.ஆர். இல்லாதப�ோது, தமிழக ஆட்சி சிறப்பாக நடப்பதாக 
நற்சான்றிதழ் தந்திருக்கின்றன. எம்.ஜி.ஆர். இல்லாதப�ோது எல்லா 
அமைச்சர்களும் மக்கள் மீது அதிக அக்கறை காட்டுவதாக வேறு 
ஒரு பாராட்டு, இதிலிருந்து மீண்டும் தெரியவருவது என்னவென்றால் 
எம்.ஜி.ஆர். நீங்கலான அஇஅதிமுகாவை தன்னோடு இனைத்துக் 
க�ொள்ள கலைஞரும் கலைஞர் நீங்கலான திமுகாவை தன்னோடு 
சேர்த்துக் க�ொள்ள எம்ஜிஆரும் எப்போதும் தயாராக இருக்கிறார்கள் 
என்ற பழைய உண்மைதான்.

எம்.ஜி.ஆர். இங்கு இல்லாத்துப் பற்றி, தமிழக இந்திரா காங்கிரஸ் 
தான் ர�ொம்பவும் சந்தோஷப்பட்டிருக்க வேண்டும். பழைய க�ோஷ்டிச் 
சண்டையைத் திரும்ப ஆரம்பித்திருக்கிறார்கள். நல்ல ப்ரஸ் பப்ளிசிடி 
கிடைக்கிறது. எம்.ஜி.ஆர். ஊரில் இருந்தால் இவர்கள் செய்தி 
நான்காம் பக்கம் எட்டாவது பத்திக்கல்லவா ப�ோயிருக்கும்?

எம்.ஜி.ஆர். நேரில் இல்லாத அரசியல் சூழல் உணர்த்துவதெல்லாம் 
ஒன்றுதான்: இருந்தாலும் இல்லாவிட்டாலும் அவரைச் சுற்றிதான் 
நம் அரசியல்வாதிகள் இயங்குகிறார்கள். மக்களைப் பற்றி இவர்கள் 
யாருமே கவலைப்படவில்லை, தனிநபர் obsession நம்முடைய 
முற்றிய வியாதி.

வெளிநாட்டுக்குப் ப�ோய்விட்ட எம்ஜிஆராவது நிம்மதியாக 
அமெரிக்க ப�ோலீஸ் நீதித்துறைப் பற்றி ஆராய்ச்சியில் ஈடுபடுகிறாரா 
என்றால் அதுவும் இல்லை. கலைஞரின் அறிக்கைக்கு நேரடியாக 
பதிலறிக்கை விடாமல், தம் சகாக்கள�ோடு பேசுகிற டெலிஃப�ோன் 
செய்திகளை பத்திரிக்கைக் குறிப்புகளாக அனுப்பிக்கொண்டிருக்கிறார். 

ப�ோதாதற்கு இன்னொரு ஸ்டண்ட் வேறு! தமிழக அரசு இலங்கைப் 
புயலில் பாதிக்கப்பட்ட தமிழர்களுக்கு அளிக்கும் உதவியை  
எம்.ஜி.ஆர். நேரில் டிசம்பர் முதல் வாரத்தில் இலங்கைக்குப் ப�ோய் 
அளிக்கப் ப�ோகிறாராம். இவர் ப�ோய் உதவியைத் தரும்போது 
புயலடித்து பதினைந்து தினங்கள் ஆகிவிட்டிருக்காதா?



ஒவ்வொரு தேர்தலின் ப�ோதும் ப�ோஸ்டர், ஊர்வலம், 
சுவர�ோவியங்கள், மைக், கூட்டம், மாலை, சூறாவளிச் சுற்றுப்பயணங்கள் 
என்று தவிர்க்க முடியாமல் நடக்கிற விஷயங்களில் இன்னொன்று 
தேர்தல் அறிக்கை. எல்லாக் கட்சிகளும் கூட்டாகவும் தனியாகவும் 
தேர்தல் அறிக்கைகளை வெளியிட்டே ஆக வேண்டும் என்று ஒரு 
சம்பிரதாயத்துக்காகாவே வெளியிடுகிறார்கள். அறிக்கைகளை 
வெளியிடுகிற கட்சிகளும் சரி அவற்றைப் படிக்க நேர்ந்த 
ப�ொதுமக்களும் சரி இருசாராருமே அவற்றை சீரியசாக 
எடுத்துக்கொள்ளாதப�ோது மக்கள் சீரியஸாக எடுத்துக்கொண்டு 
என்ன செய்யப் ப�ோகிறார்கள்? உண்மையில் தேர்தல் அறிக்கை 
என்கிற நடைமுறையின் ஆரம்பகால ந�ோக்கம் எந்தக் கட்சி 
என்னென்ன திட்டம் வைத்திருக்கிறது என்று தெரிந்துக�ொண்டு 
மக்கள் அதன்படி முடிவு செய்ய வேண்டுமென்பதுதான். ஆனால், 
ஆட்சிக்கு வந்தபின் ச�ொன்னதைச் செய்கிற கட்சி எதுவுமில்லை 
என்கிறப�ோது இதற்கு அர்த்தமில்லாமல் ப�ோய்விட்டது.

தவிரவும் இந்த தேர்தல் அறிக்கைகளைப் படித்துப் புரிந்து க�ொள்ளப் 
ப�ொறுமை வேண்டும் ஏறத்தாழ எல்லாக் கட்சிகளும் ஒரே மாதிரி 
வாக்குறுதிகளை ஒரே மாதிரியான நீண்ட வாக்கியங்களிலேயே 
வழங்கியிருப்பார்கள். வித்யாசங்களை ஊன்றிக் கவனித்து படித்துப் 
புரிந்துக�ொள்ள வேண்டும். இந்தத் தேர்தல் அறிக்கைகளை 
எழுதுகிறார்கள். தயாரிக்கிறவர்கள் அரசாங்க உத்யோகஸ்தர்கள் 
மாதிரிதான். பழைய ஜி.ஓ.வைப் பார்த்து அதே மாதிரி வாசகங்களைப் 
புதிய ஆர்டரில் எழுதுவது ப�ோலத்தான் இவர்களும் செய்கிறார்கள் 
என்று த�ோன்றுகிறது. ஏனென்றால் ர�ொம்ப சிரமப்பட்டு 1977ல் 
தி.மு.க.வும், அ.தி.மு.க.வும் வெளியிட்ட தேர்தல் அறிக்கைகளைத் 
தேடிப்பிடித்து இப்போதைய அறிக்கைகள�ோடு ஒப்பிட்டுப் பார்த்தேன். 

அர்த்தமில்லாத
தேர்தல் அறிக்கைகள்

வேறு வேலை இல்லாவிட்டால் நீங்களும் இதைச் செய்யலாம். 
இது ஒரு சுவாரஸ்யமான ப�ொழுதுப�ோக்கு மட்டும்தான். சீரியஸாக 
எதையும் எடுத்துக்கொண்டால் உங்கள் தப்புதான்.

பெரிய கட்சியிலிருந்து பெரிய கட்சியின் கூட்டணியிலிருக்கிற 
சிறிய கட்சி வரை தங்கள் தனித்தன்மைகளைத் தனித்தனி அறிக்கை 
வெளியிட்டுக் காப்பாற்றிக் க�ொள்கின்றன. குமரி அனந்தன் கூட  
கா.கா.தே.கா.வின் அறிக்கையை வெளியிட்டிருக்கிறார். தன் கட்சி 
சார்பில் கலை, இலக்கிய, அரசியல், மாணவர், த�ொழிலாளர், 
விவசாயிகள் ஆசிரியர் மாநாடு நடத்தும்போது தேர்தல் அறிக்கையையும் 
வெளியிடுவதில் தப்பொன்றுமில்லைதான். ஓரணியில் முதன் 
முறையாகத் திரண்டுள்ள வ.கம்யூனிஸ்டு, இ.கம்யூனிஸ்டுகளும் 
தனித்தனி அறிக்கைகள் தந்துள்ளன. தி.மு.க., இந்திரா காங்கிரஸ் 
தேர்தல் அறிக்கைகளுக்குள்ளே முரண்பாடு இருக்கிறதென்று ஓர் 
ஆராய்ச்சி வேறு மாலைத் தமிழ்த்தாட்களில் நடக்கிறது. தேர்தல் 
அறிக்கைகளால் பயனடைவது இந்தப் பத்திரிகைகள் தான். சூடான 
செய்திகள் இல்லாதப�ோது பரபரப்பான தேர்தல் வாக்குறுதி என்று 
ப�ோஸ்டர்போட்டு, பத்திரிகையில் ஒரு பக்கத்தை அறிக்கையால் 
நிரப்பிவிடலாம்.

அப்புறம் இந்த ரேடிய�ோவும், டெலிவிஷனும்; ஜனதா ஆட்சிக்கு 
வந்தப�ோது ஆரம்பித்து வைத்த வேலை. ரேடிய�ோவிலும் 
டெலிவிஷனிலும் ஆளுங்கட்சி நுணுக்கமாகப் பிரசாரத்தை 
எப்போதுமே செய்து வருகிறப�ோது எதிர்க்கட்சிகளுக்கு தேர்தலின் 
ப�ோதாவது சான்ஸ் வேண்டாமா என்று கருணைய�ோடு எல்லாக் 
கட்சிகளுக்கும் நேரம் ஒதுக்கிவிட்டார்கள்.

இதன் விளைவாக நான் கவனித்த அளவில் தெரிந்தது 
இதுதான். அரசியல்வாதிகள் வீட்டுச் சமையலறைக்கு 
வந்துவிட்டார்கள். ப�ொதுக் கூட்டங்களுக்குப் ப�ோகாத நடுத்தர 
வகுப்பு, மேட்டுக்குடிப் பெண்கள் ரேடிய�ோ, டெலிவிஷன் 
பிரியர்களாதலால் இவர்களை இந்தப் பிரசாரம் சென்றடைகிறது. 
ஆனால் ரேடிய�ோவில் குறிப்பாக டெலிவிஷனில் பிரசாரம் செய்கிற 
கட்சித் தலைவர்கள் இதற்கெனத் தனிப் பயிற்சி எடுத்துக்கொள்ளலாம். 
இல்லாவிட்டால் கட்சிக்கு கட்சி சினிமா நடிகர்களை இதற்கு 
ஒப்பந்தம் செய்துக�ொள்ளலாம். எண்டர்டெய்ண்மெண்ட் 
முழுமையாகிவிடும்; பாதியிலே ரேடிய�ோ டிவியை நிறுத்தாமல்  
கவனிப்பார்கள்.

இந்த ரேடிய�ோ, டி.வி பிரசாரத்தின்போது பேச வேண்டிய முறை 
பற்றி விதிகளுண்டு. தனிப்பட்ட தாக்குதல்கள் கூடாதாம். இதனால் 
முசாஃபர் பூர் டி.வி.ய�ோடு வ.கம்யூனிஸ்ட் தலைவர் சண்டை 
ப�ோட்டிருக்கிறார். சஞ்சய் காந்தி பெயர் வரக்கூடாதென்று நிலையத்தார் 
ச�ொன்னார்கள். அதற்கு எதில் Caucus என்று ச�ொல்லலாம் 
என்றனர். இது ஒரு மறைமுகமான ஒப்புதல் வாக்குமூலம் மாதிரி 
த�ொனிக்கிறது. சென்னை வான�ொலியில் இதைப்பற்றியெல்லாம் 
கவலைப்படாமல் கருணாநிதி விளாசிவிட்டார். அ.தி.மு.க. ஆட்சி 
என்று ஒரு சம்பிரதாயத்துக்கூட அவர் ச�ொல்லவில்லை. எம்.
ஜி.ஆர். ஆட்சி என்றே ச�ொன்னார். ‘கரும்புலி வாழும் காட்டாட்சி’, 
‘ஆட்சியிலே ஒட்டிக்கொண்ட அட்டைகள்’, ‘பல்லைக் காட்டுபவர்கள்’, 
‘மமதை ம�ொழியின் ச�ொந்தக்காரர்கள்’ என்று ப�ொரிந்து  
தள்ளிவிட்டார்.

ஏற்கனவே சுவையில்லாத அவசியமற்ற, ரசனைக்குதவாத 
நிகழ்ச்சிகளைத்தரும் ரேடிய�ோவிலும், டெலிவிஷனிலும் இந்தப் 
பிரசாரம் வேறு செய்து மக்கள் பணம் வீணாக்கப்படுவதைப் பற்றி 
யார் கவலைப்படுகிறார்கள்?

விசிட்டர் 
1.6.1980



திண்ணை நமது மரபு. நம் விருந்தோம்பலின் அடையாளம். 
வீட்டுக்கு வருகிறவரை உட்கார வைத்துப் பேச நிரந்தரமாகக் 
கட்டிவைத்த ஏற்பாடு; இல்லையில்லை. வாசல�ோடே வெளியே 
அனுப்பிவிட ஏற்படுத்திய தந்திரம் என்று எவனாவது வக்கிரம் பிடித்த 
ஆராய்ச்சியாளன் ச�ொன்னால் எனக்குக் கவலையில்லை. நான் 
திண்ணை உபாசகன். சின்ன வயசிலிருந்தே எனக்கு திண்ணை 
மீது ஒரு கண் உண்டு. எதிர்ப்புற வீட்டின் திண்ணைகள் என்னைக் 
கவர்ந்தன. அதில் ஒருபக்கத் திண்ணையில் விளையாடும் குழந்தைகள் 
கூட மறு பக்கத் திண்ணைப் பக்கம் திரும்பமாட்டார்கள். அந்தத் 
திண்ணையில்தான் ரங்கூன் பைத்தியம் என்று எனக்கு அடையாளம் 
ச�ொல்லப்பட்ட ஒரு கிழவர் அமர்ந்திருந்தார். அவர் எம். ஏ. படித்து 
பைத்தியமாகி விட்டதாகச் ச�ொல்வார்கள். அவரை நெருங்க 
ஆசையிருந்தப�ோதிலும் அந்த வயசின் பயம் தடுத்தது. பயம் தெளிந்த 
காலத்தில் ஊரை விட்டே நானும் வந்துவிட்டேன். உலகத்தை விட்டே 
அவரும் ப�ோய்விட்டார். இப்போது (இந்தப் பகுதியில் வரக்கூடிய 
சில விஷயங்களுக்காக எரிச்சலுற்று) சிலர் என்னையும் திண்ணைப் 
பைத்தியம் என்று ச�ொல்லிவிட்டுப் ப�ோகட்டுமே.

திண்ணைதான் முதன்முதலில் நமது தகவல் த�ொடர்பு 
சாதனமாயிருந்திருக்கிறது. அப்புறம் தான் டீக்கடைகளும், 
சலூன்களும் அந்த இடத்தைப் பிடித்துக்கொண்டன. உள்ளூர் 
விவகாரத்திலிருந்து அனைத்துலக சங்கதிகள் வரை திண்ணைக்கு 
வராமல் ப�ோகமுடியாது.

இந்தத் திண்ணையும் அப்படித்தான்.

திண்ணை

திண்ணை 1

ரெண்டுங்கெட்டான் மகாராஜா கதை தெரியுமா உங்களுக்கு? 
இந்த மகாராஜா தன் பிரஜைகள் பயணம் செய்ய புஷ்பக விமான 
சர்வீஸ் நடத்தி வந்தார். இவருக்குப் புதுசாக புஷ்பக விமானம் 
வாங்கப் ப�ொற்காசுகள் குறையும் ப�ோதெல்லாம் உதவ சர்வபூல�ோக 
சம்ரட்சணை நிலையம் இருந்தது. இந்த நிலையம் ஒருநாள் ஒரு 
கண்டிஷன் ப�ோட்டது. புஷ்பக விமானத்தில் பயணம் செய்யக் 
கட்டணங்களை உயர்த்தினால்தான் கட்டுப்படியாகும், இல்லாவிட்டால் 
ப�ொற்காசு கடன் தரமாட்டேன் என்றது. மகாராஜா உடனே 
கட்டணத்தை இரண்டு மடங்கு ஏற்றிவிட்டார். பின்னர் கட்டணத்தை 
அரைமடங்கு குறைத்தார். பிரஜைகளுக்கெல்லாம் சந்தோஷம்.

கதை புரியாதவர்களுக்கு: உலக பாங்க், பல்லவன் பஸ் 
கட்டணத்தை 16 சதம் உயர்த்தாவிட்டால் கடன் தர முடியாது என்று 
நிபந்தனை ப�ோட்டதும், தமிழ் நாடு அரசு 20 சதம் உயர்த்திவிட்டது. 
இப்போது கலெக் ஷனைப் பார்த்தால் வருவாய் 5 சதம் தான் 
ஏறியிருக்கிறதாம். (நிறைய பேர் நடக்க ஆரம்பித்துவிட்டார்கள்!) 
உலக பாங்க் இப்போது கடன் தருமா என்று தெரியாமல் 
பல்லவனும், த. நா. அரசும் குழம்புகிறார்கள். ஏமாளிகள்  
மக்கள் தான்.

சென்னையில் மாடுகள் தின்றது ப�ோக மீதியுள்ள ப�ோஸ்டர்களை 
நான் (பார்க்காமல்) விடுவதில்லை. ஏழெட்டு வருடங்களுக்கு முன்னால் 
சென்னை சபாக்கள் ப�ோஸ்டர் யுத்தமே நடத்தியிருக்கின்றன. 
குறிப்பிடத்தகுந்த மாதிரி ப�ோஸ்டர்கள் வெளியிடுபவர்களாக 
சிலரைக் குறிப்பிடலாம். பரீக்‌ஷா, திராவிடர் கழகம், ஆர்.ஆர்.
தளவாயின் சிடிஸன் கமிட்டி, குமரி அனந்தன், வாஞ்சி நாதன் 
ஸ்டேஜ்... கடைசி ஆசாமிகளின் ப�ோஸ்டர்கள் பரபரப்பானனவை. 
எம்.ஜி.ஆர்., கருணாநிதி, மூப்பனார், அப்துல் சமது என்றெல்லாம் 
பெரிய எழுத்துகளில் ப�ோட்டுவிட்டு, ‘ஆகிய�ோரைக் கண்டித்து 
ராமசாமி, வேலாயுதம், குமார் ஆகிய�ோர் பேசுவர்’ என்று சிறிய 
எழுத்துக்களில் இருக்கும்.

ப�ோஸ்டர்களில் சினிமா ப�ோஸ்டர்கள் தனி ஜாதி. ஓவியர் பரணி, 
உபால்டு, பாண்டியன், மன�ோ ஆகிய�ோரின் வருகைக்குப் பிறகு ஓரளவு 
ப�ோஸ்டர் லே-அவுட்கள் சுமாராகவே இருந்தன. ப�ோஸ்டர்களில் 

நீண்ட வசனங்களை, கதைச் சுருக்கத்தை அடுக்கும�ொழிகளிலும், 
கிளுகிளுப்பு வார்த்தைகளிலும் எழுதும் மரபு பத்து வருடங்களுக்கு 
முன்பாக அதிகமாயிருந்தது. இப்போதெல்லாம் ப�ோஸ்டர்களில் 
சூரியனை சங்கிலியால் கட்டி இழுக்கிற இளைஞர்கள் வந்திருப்பது 
ஆறுதலாகவேயிருந்தது.

ப�ோனவாரம் இரண்டு ப�ோஸ்டர்களைப் பார்க்கிற வரையில். 
ஒரு மலையாளப்பட ப�ோஸ்டர்; இதிலிருந்த வாசகங்களுக்காகச் 
சம்பந்தப்பட்ட நட்சத்திரங்கள் வழக்கே ப�ோடலாம். (ப�ோடமாட்டார்கள்) 
‘ஜட்டி யழகி’ ‘த�ொடையழகி’ ‘பிரா அழகி’ என்றெல்லாம் வர்ணிக்கும் 
வாசகங்களின் நடுவே ‘தரமான குடும்பக் கதை’ என்றும் கண்டிருந்தது.

இன்னொரு ப�ோஸ்டர் தமிழ்ப்படத்துடையது. வித்தியாசமான, 
மாறுதலான, மசாலாக்கள் இல்லாத படமாக இது தயாரிக்கப்படுவதாக 
முன்னர் பத்திரிகைச் செய்திகள் வந்தன. திரைப்பட விழாவுக்காக 
டெல்லி ப�ோகும் வித்தியாசமான படத்துக்கு 2வது வார ப�ோஸ்டர் 
விட்டலாச்சாரியா பாணியில் இருந்தது. ‘செல்வியின் சிசுவைக் 
க�ொல்ல மந்திரவாதியின் சூழ்ச்சியைக் காணத் தவறாதீர்கள்?’

மக்களை மடமையில் ஆழ்த்தும் விழாக்கள் நடத்துவானேன்; பல 
லட்சக் கணக்கில் செலவிட்டு ம�ொழியின் பேரால் சூத்திரன் என்ற 
இழிவை நிலைப்படுத்துவதா? சூத்திரத் தன்மையைப் பாதுகாக்க 
இழிவையும், மடமையையும் உறுதி செய்யும் இலக்கியங்களுக்கு 
விழாவும் பாத்திரங்களுக்கு சிலை நாட்டுதலுமா? இன இழிவு 
நீங்க என்ன செய்தீர்கள்? தமிழ்மொழி நமக்கு மான உணர்வு 
ஊட்டவில்லையே! அத்தனையும் பார்ப்பானை உயர்த்தும் 
இலக்கியங்கள் தானே? ம�ொழியின் உயர்வு மக்களின் பண்பாட்டை 
ப�ொறுத்ததேயாகும். நமது க�ொள்கைக்கு எதிர்ப்பான இவற்றை மீறி 
நாம் வளர்ச்சி அடைய வேண்டும்.

ம�ொழியாராய்ச்சி நடத்துவது என்ற ந�ோக்கத்துடன் கூடிய 
மாநாட்டில் பல லட்சக்கணக்கான பணத்தைப் பாழாக்கி பண்டைத் 
தமிழர்களின் மடமையை விளக்கும் வகையில் ப�ொம்மைகள் 
ஊர்வலம்.

கல்லூரிகளை மூடி மாணவர்களின் கல்விப்பயிற்சி ஒத்திவைக்கப்பட்டு, 
பல வரவேற்பு விருந்துகள் விளம்பரங்களுடன் விழா...

ப�ொதுவாக ச�ொல்ல வேண்டுமானால் இது ஒரு ‘மாயா பஜார்’ 
எனலாம். சினிமா அல்லது கூத்து ப�ோன்றே நடந்து, மறுநாள் 
மக்களும் மறந்துவிடும் நிலையை எய்திவிட்டது. இதனால் ஏற்பட்ட 
பணச்செலவுக்கும், வேலை மெனக்கெட்டுக்கும் விளைந்த பலன் 
என்னவென்று மக்கள் சிந்திக்க வேண்டியது அவசியம்.

ம�ொழி மாநாட்டால் என்ன பயன்? வீண் செலவு தானே! நான் 
மாநாடு கூட்டுவதற்கு முன்பே ‘இந்த மாநாடு உலகத்தில் எத்தனை 
முட்டாள்களும், காட்டு மிராண்டிகளும் இருந்திருக்கிறார்கள்’ 
என்பதைக் கணக்கெடுக்கும் மாநாடு என்று எழுதிவிட்டேன்.

மஹூம்…. மேலே கண்ட ஐந்து பத்திகளும் நானாகச் 
ச�ொன்னதில்லை. முதல், கடைசி பத்தி ஈ.வெ.ரா.பெரியார் பேசியது. 
மற்றவை விடுதலை தலையங்கத்திலிருந்து வருடம்: 1968.

சுஜாதா த�ொடர்கதை விவகாரத்தின் இன்னொரு அபத்தமான 
த�ொடர்ச்சி ‘சாவித்திரி’ சினிமா எதிர்ப்பு. இந்தப் படம் பிராமணர்களை 
இழிவுபடுத்துகிறதாம். இத்தனைக்கும் மலையாளப் படத்தைவிட 
தமிழில் ‘பண்பாட்டை’க் காப்பாற்றுகிறது. கிழட்டுக் கணவனைப் 
பிரிந்து இளைஞன�ோடு ப�ோய்விட விரும்புகிற இளம்பெண் தமிழில் 
செத்துப்போகிறாள். மலையாளத்தில் இளைஞன�ோடு ப�ோயேவிடுகிறாள்.

இருபது வயது பிராமணப் பெண்களில் நூற்றுக்கு ஒருத்திகூட 
மடிசார்ப்புடவை கட்டுவது கிடையாது. இந்தப் படத்தில் வரும் 
இளைஞனுக்கும் சாவித்திரிக்கும் ஏற்படும் காதல் ஆழமில்லாமல் 
இருக்கிறது. இதெல்லாம் டைரஷன் க�ோளாறுகளே ஒழிய, 
பிராமணர்களை இழிவுபடுத்துகிற விஷயமில்லை.

‘சாவித்திரி’ பட விவகாரம் தவிர, சமீப காலமாகவே 
திருநெல்வேலி, சேலம், மேற்கு மாம்பலம் இங்கெல்லாம் பிராமண 
இளைஞர் சங்கங்கள் த�ோன்றிவருகின்றன. இந்த சங்கங்கள் 
செய்ய முயற்சிப்பதெல்லாம் வரலாற்றைப் பின்னுக்குத் தள்ளப் 
பார்ப்பதுதான். கடிகாரத்தைப் பின்னுக்குத் திருப்பி வைக்கலாம். 
வரலாற்றைத் திருப்ப முடியாது.

சென்ற பத்து, பன்னிரெண்டு வருடங்களாக, அதாவது தி.மு.க. 
ஆட்சிக்கு வந்தது முதல் ஜாதி அடிப்படையிலான நடவடிக்கை தன் 
தீவிரத்தை இழந்துவிட்டது. மாறாக ஆளுகிற ஜாதி, ஆளப்படுகிற 

ஜாதி என்ற ஜாதி இரண்டொழிய வேறில்லை என்பது பரவலாகப் 
புரிந்து வருகிறது.

விசிட்டர் லென்ஸ்
25-12-1980

எதிர்பார்த்தபடியே நிறையபேர் திட்டு வந்து சேர்ந்திருக்கிறது. 
விசிட்டர் லென்சுக்கு ஒரு திருஷ்டிப்பரிகாரம், ஞானசூன்யம், திமிர் 
பிடிச்ச ஆள் இன்னும் நெறைய்ய... 

 பிராமணர்கள் சங்கம் அமைப்பது அபத்தம் என்று ச�ொன்னதுதான் 
எத்தனை பேரை எரிச்சலூட்டியிருக்கிறது! இந்தக் க�ோபம், 
இந்தப் ப�ோராடும் குணம், இந்தத் துடிப்பு எல்லாம் எனக்குப் 
பிடித்துதானிருக்கிறது. ஆனால் எந்த விஷயத்தின் அடிப்படையில் 
இதெல்லாம் என்று பார்க்கிற ப�ோதுதான் வருத்தம். எப்படியானாலும் 
என் கருத்துக்காக நான் ‘அபிவாதயே’ ச�ொல்லப் ப�ோவதில்லை.

பிராமணர்களுக்கு வசதியில்லை, சலுகை இல்லை, வறுமையில் 
வாடுகிறார்கள் என்று எல்லாம் சிலர் பதில் பேசியிருக்கிறார்கள். 
அப்படியானால் ஏன் ஏழை பிராமணர்கள் சங்கம் ஏற்படுத்தக்கூடாது? 
எல்லா ஜாதியிலும் இருக்கிற ஏழைகள் எல்லாரும் ஏழை நாடார் 
சங்கம், ஏழை வன்னியர் சங்கம் என்பதாக ஏற்படுத்தினால்கூட 
அதிலுள்ள நியாயத்தை ஏற்கலாம். இப்போதுள்ள சங்கங்களில் 
வைக்கப்படும் க�ோரிக்கைகள் என்ன, தலைமை யார்யாரிடமிருக்கிறது 
என்பதெல்லாம் காலப்போக்கில்தான் தெளிவாகும்.

“பிராமணர்களுக்கும் மற்றவர்களைப் ப�ோல உடம்பில் ரத்தம்தான் 
ஓடுகிறது. வெறும் தண்ணீர் அல்ல. கள்ளச் சாணான் என்று 
எழுதியதற்கு பத்திரிகையையே எரித்து எதிர்ப்பைக் காட்டியதால் கதை 
நின்றது. அதைப்போல எங்களையும் மாற்ற முயற்சிக்கிறீர்களா?” 
என்றெல்லாம் கேட்டு மிரட்டுகிற சீனிவாசன்களுக்கு விருகம்பாக்கம் 
தர்மாம்பாள் ச�ொல்வதை நானும் வழிம�ொழிகிறேன். ‘‘சினிமாவைப் 
பார்க்கும் ப�ோது ஒரு ரசிகனாகப் பாருங்கள் கதைகளைப் படிக்கும்போது 
ஒரு வாசகராக இருங்கள்’’ எல்லாவற்றையும் சமூகத்தின் பிரஜையாகப் 
பார்ப்போம். ஜாதியின் பிரஜையாக அல்ல.

சமீபத்தில் சங்கராபரணம் புகழ் ச�ோமயாஜீலு நடித்த இன்னொரு 
தெலுங்குப் படம் ‘வம்ச விருட்சம்’ பார்த்தேன். வம்ச விருட்சம் 
படம் கன்னட எழுத்தாளர் பைரப்பாவின் நாவலை அடிப்படையாகக் 

க�ொண்டது. இது கன்னடத்தில் ஒரு நல்ல கலைப்படமாக முன்பு 
வந்ததற்குக் க�ோபப்பட்டு தெலுங்கில் எடுத்து பழி தீர்திருக்கிகிறார்கள்.    

சங்கராபரணம் என்ற ப�ோலித்தனமான படம் அம�ோக ஆதரவுபெற்று 
ஓடினப�ோதும், ச�ோமயாஜீலுவுக்குப் புகழ் உச்சத்திலிருந்தப�ோதும், 
இந்தப்படம் முதல் நாளிலிருந்தே சென்னையில் முக்கால் காலி 
அரங்குகளில் தளர் நடைப�ோட்டுக் க�ொண்டிருக்கிறது.

என்ன காரணம்? இதுவும் சங்கராபரணம் மாதிரி மெல�ோட்ராமாதான். 
பாமரத்தனமாகப் பாராட்டுகிற மாதிரியான சிறந்த காமரா 
வேலையுமுண்டு. ச�ோமயாஜீலு மனசைப் பிழிந்தே எடுத்துவிடுகிறார். 
ம்ஹீம். ஏன் அப்படியும் சங்கராபரணத்தை ஆதரித்தவர்கள் இதை 
ஆதரிக்கவில்லை?

‘நாலு தலைமுறைக்கு முன் பார்த்தால் நாவிதனும் 
சித்தப்பா - ஆவான்’ என்ற ரீதியிலான கருத்து தான்  
காரணம�ோ?

எழுத்தாளர்கள் கலந்து க�ொள்ள ஐம்பது ரூபாய் கட்டணம்?

பதினஞ்சு நாளாகத் திண்ணையில், தெருவில், டீக்கடையில், 
தினசரிகளில் எங்கு ந�ோக்கினும் தமிழ் மாநாடு என்பதே பேச்சு. 
க�ொஞ்சம் அலுத்தும் ப�ோச்சு. ஆனாலும் நடக்கிற அநியாயங்களைப் 
பார்த்துக் க�ோபப்படாமலிருக்க முடியவில்லை.

லேட்டஸ்ட்: அரைமணி நேரக் கலர்ப்படத்துக்கு பதினைந்து 
லட்சம் ரூபாய்; இரண்டு மணி நேர நாட்டிய நாடகத்துக்கு 
இரண்டு லட்சம் ரூபாய்; நடுவே ஜ�ோக் என்னவென்றால் 
கருத்தரங்கத்துக்கு அழைக்கப்பட்டுள்ள எழுத்தாளர்கள் 
ஆளுக்கு ஐம்பது ரூபாய் தரவேண்டும் என்று அழைப்பிதழில்  
ப�ோட்டிருக்கிறது.

நீங்களும் உங்கள் ப�ோலீஸும்

ப�ொதுமக்களுக்கும் ப�ோலீஸுக்குமிடையே உள்ள உறவு 
எந்த நாளிலுமே ஆர�ோக்யமாயிருந்ததில்லை. சமீப காலங்களில் 
கேட்கவே வேண்டாம். ப�ோலீஸாரின் பிரச்சனைகளைக் கேட்கவே 
ஆளில்லை என்ற நிலை ப�ோலீஸாரின் மனங்களை ர�ொம்பவும் 
கடுமையாக்கிவிடுகிறது.


